
ADRODDIAD | GYD-BWYLLGOR CORFFOREDIG Y GOGLEDD
21/06/2024

Teitl: Adroddiad Alldro a Ffurflen Flynyddol 2023/24

Awduron: Dewi A Morgan, Pennaeth Cyllid y CBC (Swyddog Cyllid Statudol)

Sian Pugh, Pennaeth Cyllid Cynorthwyol y CBC

1. PWRPAS YR ADRODDIAD

1.1 Pwrpas yr adroddiad hwn yw darparu sefyllfa alldro terfynol 2023/24 i Gyd-Bwyllgor
Corfforedig y Gogledd a chael cymeradwyaeth i'r Ffurflen Flynyddol Swyddogol ar
gyfer 2023/24.

2. Y PENDERFYNIADAU A GEISIR

2.1 Nodi a derbyn gwir wariant ac incwm y Cyd-Bwyllgor Corfforedig ar gyfer 2023/24
fel y’i cyflwynwyd yn Atodiad 1.

2.2 Cael cymeradwyaeth y Cyd-bwyllgor Corfforedig i'r tanwariant yn 2023/24 gael ei
drosglwyddo i gronfa wrth gefn wedi’i chlustnodi ar gyfer ariannu costau unwaith ac
am byth yn y dyfodol.

2.3 Cymeradwyo Ffurflen Flynyddol Swyddogol y Cyd-Bwyligor Corfforedig ar gyfer
2023/24 (amodol ar Archwiliad Allanol), yn unol a'r amserlen statudol, sef 30
Mehefin 2024. Mae wedi'i gwblhau a'i ardystio'n briodol gan Pennaeth Cyllid Cyngor
Gwynedd fel Swyddog Cyllid Statudol y Cyd-Bwyllgor Corfforedig (Atodiad 2).

3. Y RHESYMAU DROS Y PENDERFYNIAD
3.1 Rhoi gwybod i'r Cyd-Bwyllgor Corfforedig am ei sefyllfa ariannol ar gyfer 2023/24 a

chydymffurfio a'r gofynion statudol yn nhermau cwblhau'r Ffurflen Flynyddol.

4.2

4.3

5.2

5.3

5.4

CEFNDIR

Cafodd vy gyllideb wreiddiol ar gyfer 2023/24 ei chymeradwyo gan y Cyd-Bwyllgor
Corfforedig yn ei gyfarfod ar 13 lonawr 2023 (cyllideb wreiddiol yn Atodiad 1) gyda
newidiadau pellach ar "Adnoddau i Swyddogaethau Statudol" yn cael eu cymeradwyo
yn ei gyfarfod ar 24 Mawrth 2023 (cyllideb ddiwygiedig yn Atodiad 2).

Bydd vy cyfrifon a’r ffurflen yn destun archwiliad gan Archwilio Cymru, a apwyntiwyd
gan Archwilydd Cyffredinol Cymru. Os bydd angen newidiadau yna cyflwynir fersiwn
diwygiedig i’r Cyd-Bwyllgor Corfforedig maes o law.

Ar 6l archwiliad ac yn dilyn unrhyw addasiadau fydd angen, bydd cynrychiolydd yr
Archwilydd Cyffredinol yn ardystio’r ffurflen.

GWARIANT AC INCWM 2023/24

Mae Atodiad 1 yn dangos dadansoddiad manwl o'r gwariant a'r incwm fesul pennawd
yn erbyn ei gyllideb flynyddol ar gyfer 2023/24, ac mae rhain yn cyfateb a'r ffigyrau yn
y Ffurflen Flynyddol a ddangosir yn Atodiad 2.

Rhagwelwyd tanwariant o £422,846 yn adolygiad mis Medi 2023 ac mae'r sefyllfa
alldro net derfynol ar gyfer 2023/24 yn dangos tanwariant pellach o £231,617, i roi
tanwariant terfynol o £654,463 ar gyfer 2023/24, a gofynnir am gymeradwyaeth i
drosglwyddo hwn i'r gronfa wrth gefn sydd wedi'i chlustnodi. Mae'r Cyd-Bwyllgor
Corfforedig yn ei gyfarfod ar 26 lonawr 2024 eisoes wedi cymeradwyo i £196,840 o'r
gronfa hon gael ei defnyddio fel rhan o gyllideb 2024/25.

Mae'r cynnydd yn y tanwariant ers adolygiad Medi yn bennaf oherwydd derbyniad
grant gan Llywodraeth Cymru, llithriad mewn ffioedd ymgynghorwyr allanol a lleihad

mewn costau gwasanaethau cefnogol.

Gweithwyr

Y tanwariant terfynol ar y pennawd hwn yw £324,666. Mae'r gwariant ar is-benawdau
y CBC a Thrafnidiaeth yn cynnwys costau secondiad Prif Weithredwr Uchelgais
Gogledd Cymru am ddeuddydd yr wythnos, ynghyd a chefnogaeth y Cynorthwyydd

Gweithredol am un diwrnod yr wythnos. Mae'r costau cyflogaeth ar y pennawd

5.5

5.6

5.7

5.8

5.9

Trafnidiaeth hefyd yn cynnwys costau secondiad Rheolwr Rhaglen Gweithredu o

Lywodraeth Cymru.
Teithio
Nid yw'r gyllideb teithio a chynhaliaeth wedi ei ddefnyddio yn 2023/24 sy'n gadael

tanwariant o £6,000 am y flwyddyn.

Cyflenwadau a gwasanaethau

Y tanwariant terfynol ar y pennawd hwn yw £304,254 gyda gwariant yn cynnwys
ffioedd Archwilio Cymru, ymgynghorwyr allanol, costau yswiriant ac offer a

chyflenwadau.

Gwasanaethau Cefnogol

Y tanwariant terfynol ar y pennawd hwn yw £52,198 ac mae’n deillio o danwariant ar

draws y gwasanaethau cefnogol.

Grant Cynllun Trafnidiaeth Rhanbarthol

Ym mis Rhagfyr 2023, derbyniodd y CBC gynnig grant gan Lywodraeth Cymru i
ddatblygu y Cynllun Trafnidiaeth Rhanbarthol ac mae £44,483 o hwn wedi ei
ddefnyddio i ariannu y gwariant ar y pennawd Trafnidiaeth yn ystod 2023/24.
Comisiynwyd yn ogystal ymgynghorydd allanol i wneud rhan o’r gwaith a gan nad oedd
yr elfen yma wedi ei gwblhau nes mis Ebrill 2024, bydd yn cael ei ddangos yng
nghyfrifon 2024/25.

Cronfa

Ar 1 Ebrill 2023 roedd £238k yn y gronfa wrth gefn, ac oherwydd y sefyllfa tanwariant
ar gyfer 2023/24, nid oedd angen y £80k a ddyrannwyd yn wreiddiol o’r gronfa wrth
gefn fel rhan o gyllideb 2023/24. Ar 6l trosglwyddo’r tanwariant o £654k ar gyfer
2023/24 i’r gronfa, roedd balans o £892k ar 31 Mawrth 2024.




Cyd-Bwyllgor Corfforedig y Gogledd: 21/06/2024

6. CYFRANIADAU PARTNERIAID

6.1 Mae cyfraniadau'r partneriaid yn cyd-fynd a’r ardoll a sefydlwyd ar gyfer cyllideb
2023/24.

7. GOBLYGIADAU CYFREITHIOL

7.1 Fel y’i diffinnir yn y Rheoliadau Cyfrifon ac Archwilio (Cymru) 2014 (fel y'i diwygiwyd),
mae'n ofynnol i'r Cyd-Bwyllgor Corfforedig, oherwydd nad yw'r trosiant yn fwy na
£2.5m yn 2023/24 baratoi ffurflen flynyddol a rhaid paratoi hwn gan ddilyn arferion

priodol yn unol a’r ddeddfwriaeth.

8. ATODIADAU
Atodiad 1 — Sefyllfa Alldro Refeniw Cyd-Bwyllgor Corfforedig y Gogledd 2023/24.
Atodiad 2 - Ffurflen Flynyddol ar gyfer y flwyddyn a ddaeth i ben 31 Mawrth 2024.

YMATEB Y SWYDDOGION STATUDOL:
i Swyddog Monitro:

Dim sylwadau i’'w hychwanegu o safbwynt priodoldeb.

ii. Swyddog Cyllid Statudol:
Awdur yr adroddiad hwn.




